
題通伯先生山水畫

作者：莊昶　明

本作品收錄於《定山集》

乾坤萬物吾一體，此意人間幾山水。

平生畫者知未知，一幅煙雲春萬里。

蒼然蔚然神莫涯，動者植者妙何擬。

平溪欲靜蒼天留，白雲忽散青山起。

世人看盡只是畫，眼底誰能會斯理。

愳庵天挺觀物豪，天地斯人能有幾。

鳶飛魚躍忽滿前，正契吾心妙斯旨。

三十六宮徧掛之，一日一宮春煦煦。

明月天心舞邵雍，春草庭前夢周子。

先生不鄙癡老翁，持向定山拈一語。

老翁髙坐溪雲亭，春在千巖正紅紫。

題通伯先生山水畫

笑將此畫聊捲之，更與先生看真此。

此作品在全世界都属于公有领域，因为作者逝世已经超过100年，且作品于1931年1月1日

之前出版。

